
Үндэслэл: Эрүүний үе нь дагуу, хөндлөн, босоо 
гэсэн үндсэн 3 чиглэлийн хөдөлгөөнийг нэгэн зэрэг 
гүйцэтгэдэг бөгөөд анатоми бүтцийн хувьд эрүүний 
үений толгой, чамархай ясны хонхороос тогтсон 
нарийн нийлмэл бүтэц үйл ажиллагаатай хавсарсан иж 
бүрдмэл үе юм.1 Эрүүний үений толгойн төвийн харьцаа 
байрлалаас урагш болон хажуу тийш хөдлөх үед үений 
төвгөр дээгүүр гулсах замыг эрүүний үений зам гэх 

бөгөөд энэ үед Франкфуртын хавтгайтай огтлолцон 
дагуу чиглэлд үүсч буй өнцгийг үений толгойн налуу 
өнцөг буюу horizontal condylar inclination (HCI) гэнэ.2 

Эрүүний үений толгойн налуу зам нь “Үений толгойн 
налуу өнцөг”-өөр тодорхойлогддогийг судлаачид 
тэмдэглэжээ.3

	 Эрүүний үений толгойн налуу өнцгийг 
эмнэл зүйн бодит үзлэг болон нэмэлт шинжилгээний 

Товч утга: 
Үндэслэл: Нүүр амны согог заслын эмчилгээ нь шүд ба шүдний 
эгнээний согогийг авагддаг болон авагддаггүй шүдэлбэрээр нөхөн 
сэргээх ба үйлчлүүлэгчийн эрүүний үений толгойн налуу өнцгийг зөв 
тодорхойлохоос ихээхэн хамаардаг. Эрүүний үений толгойн налуу 
өнцгийг эмнэл зүйн бодит үзлэг болон нэмэлт шинжилгээний аргаар 
тодорхойлдог. P.K.Tannamala (2012) нарын судлаачид анх эрүүний 
үений толгойн налуу өнцгийг эмнэлзүйн бодит үзлэг болон дэлгэмэл 
рентген зургийг харьцуулан судалсан. Орчин үед үений толгойн налуу 
өнцгийн үзүүлэлтүүдийг эмнэл зүйн практикт өргөн хүрээнд ашиглаж 
байна. Зорилго: Эрүүний үений налуу өнцгийн дундаж үзүүлэлтийг 
эмнэл зүйн бодит үзлэг болон дүрс оношилгооны арга дээр харьцуулан 
судлах. Арга, аргачлал: Судалгааг дескривтив судалгааны аргаар 
20-25 настай 40 хүнд эрүүний урагшилсан хөдөлгөөний дардас 
болон дэлгэмэл рентген зурагт эрүүний үений налуу өнцгийн дундаж 
үзүүлэлтийг тодорхойлсон. Үр дүн: Эрүүний үений толгойн налуу 
өнцөг хагас тохируулгатай үелүүрт хэмжихэд баруун талдаа 35.05±4.22°, 
зүүн талдаа 36.02±4.04°, дэлгэмэл рентген зурагт хэмжсэн хэмжилтэнд 
баруун талдаа 37.70±5.39°, зүүн талдаа 38.30±5.83° байсан. Үр дүнгийн 
статистикийн үзүүлэлтээр баруун талын эмнэл зүйн бодит үзлэгийн 
арга болон дэлгэмэл рентген зурагт хийсэн хэмжилтийн р˂0.033 байгаа 
нь 2 бүлгийн хооронд ач холбогдол бүхий ялгаатай байлаа. Зүүн талд 
үр дүнгийн статистик үзүүлэлтээр p˂0.016 байгаа нь 2 бүлгийн хооронд 
ач холбогдол бүхий ялгаатай байв. Дүгнэлт: 1. Эрүүний үений налуу 
өнцгийг хагас тохируулгатай үелүүрээр тодорхойлоход баруун талдаа 
35.05±4.22°, зүүн талдаа 36.02±4.04° тодорхойлогдлоо. 2. Дэлгэмэл 
рентген зураг дээрх хэмжилтээр баруун талдаа 37.70±5.39°, зүүн талдаа 
38.30±5.83° тодорхойлогдлоо. 3. Хагас тохируулгатай үелүүр болон 
дэлгэмэл рентген зурагт хийсэн хэмжилтийн үр дүнгийн статистикийн 
үзүүлэлтээр баруун талдаа p˂0.033 байгаа нь 2 бүлгийн хооронд ач 
холбогдол бүхий ялгаатай байлаа. Зүүн талдаа үр дүнгийн статистик 
үзүүлэлтээр p˂0.016 байгаа нь 2 бүлгийн хооронд ач холбогдол бүхий 
ялгаатай байв.

Түлхүүр үг: 
Эрүүний үений 
налуу
Дэлгэмэл рентген 
зураг
Хагас тохируулгатай 
үелүүр

аргуудаар тодорхойлох боломжтой байдаг байна.4,5 

Эрүүний хязгаарын хөдөлгөөнийг хувилан эрүү 
чамархайн үеийг дуурайлган хийсэн механик 
төхөөрөмжийг үелүүр (артикулятор) гэнэ.6 Үелүүрээр 
үений толгой хоорондын зай, хэвтээ болон босоо 
чиглэлийн үений тохиргоо, үений толгойн шулуун 
ба тахир зам, Беннет өнцгийн тохиргоо зэргийг хийх 
боломжтой байдаг гэжээ.7 Шүд, шүдний эгнээний 
согогийг авагддаг болон авагддаггүй шүдэлбэрээр 
нөхөн сэргээхэд үйлчлүүлэгчийн үений толгойн налуу 
замыг үелүүрт хэрхэн зөв тохируулахаас ихээхэн 
хамаардаг тул орчин үед үений толгойн налуу өнцгийн 
үзүүлэлтүүдийг эмнэл зүйн практикт өргөн хүрээнд 
ашиглаж байна.8

	 Эрүүний үений толгойн налуу өнцгийг 
тодорхойлох нэмэлт шинжилгээний нэг төрөл нь 
дэлгэмэл рентген зураг бөгөөд анх Gorbet, Kristensen 
(1970) нарын судлаачид судалгаандаа ашигласан байна.9 
Дэлгэмэл рентген зураг нь нүүр ам судлалын практикт 
өргөн хэрэглэгддэг, өртөг хямд, хэрэглэхэд дөхөмтэй 
шинжилгээний арга юм.10 P.K.Tannamala (2012) нарын 
судлаачид дэлгэмэл рентген зурагт хийсэн хэмжилт 
үелүүрт хийсэн хэмжилтийн дунджаас 4 градусааар их 
байгааг тодорхойлсон бөгөөд дэлгэмэл рентген зурагт 
хийсэн хэмжилттэй харьцуулан судалсан арга нь эмнэл 
зүйн хувьд хүлээн зөвшөөрөгдөх үр дүнтэй арга гэж 
дүгнэсэн байна.11

	 Үелүүр болон дэлгэмэл рентген зураг ашиглан 
эрүүний үений толгойн налуу өнцгийн дундаж 
үзүүлэлтийг харьцуулан тодорхойлсон судалгаа манай 
улсад хараахан хийгдээгүй байгаа нь уг судалгааг хийх 
үндэслэл боллоо. 

Зорилго: Эрүүний үений толгойн налуу өнцгийн 
дундаж үзүүлэлтийг хагас тохируулгатай үелүүр болон 
дэлгэмэл рентген зураг ашиглан харьцуулан судлах 

Зорилт:
1.	 Хагас тохируулгатай үелүүр ашиглан эрүүний 

толгойн налуу өнцгийг хэмжих
2.	 Эрүүний үений толгойн налуу өнцгийг дэлгэмэл 

рентген зурагт хэмжих.
3.	 Хагас тохируулгатай үелүүр болон дэлгэмэл 

рентген зургийн үзүүлэлтүүдийг харьцуулан 
судлах 

Арга, аргачлал: Судалгааг дескривтив судалгааны 
аргаар Анагаахын Шинжлэх Ухааны Үндэсний Их 
Сургуулийн (АШУҮИС) Нүүр Ам Судлалын Төв 
Эмнэлгийн (НАСТЭ) Нүүр амны согог заслын тасаг, 
Нүүр амны гажиг заслын тасгийн дүрс оношилгооны 
кабинетийг түшиглэн гүйцэтгэв. Бид судалгаанд нийт 
20-25 настай 40 хүнийг хамруулсан. Судалгааны ёс 
зүйн зөвшөөрлийг АШУҮИС-ийн Судалгааны ёс зүйн 
хяналтын хорооны хурлын 2022/3-03 шийдвэрийн 
дагуу судалгааг хийж гүйцэтгэсэн.
	 Эрүүний урагшилсан дардсыг буулгахдаа 
хагас тохируулгатай үелүүр (Denar, Mark 330, Whip 
mix Corporation, USA) ашигласан. Хэвийг альгинат 
(Hygedent) гидроколлойд материалаар авч загварыг III 
төрлийн чулуун гөлтгөнө (Snow rock)-өөр цутгасан. 

Үүний дараа үйлчлүүлэгчийн урагшилсан дардсыг 
хазалтын силикон материал ашиглан авсан. Гарсан 
загварт нүүр нум (Sldematic, Whip mix Corporation, 
USA) ашиглан хоншоорын орон зайн харьцааг 
тодорхойлж, орон зайн харьцааг үелүүр (Denar, Mark 
330, Whip mix Corporation, USA) -лүү шилжүүлж 
II төрлийн гөлтгөнөөр бэхэлсэн. Эрүүний загварыг 
төвийн харьцааны дардсын дагуу хоншоорт бэхлээд 
урагшилсан дардсыг ашиглан эрүүний үений толгойн 
налуу өнцгийг тодорхойлов.
	 Рентген зургийг НАСТЭ дүрс оношилгооны 
тасаг дах HDX (Will,Korea) аппарат ашиглан 8мА 
буюу 80кВт-аар авав. Авсан зургуудаа Image J (bun-
dled with Java 1.8.0_153) программ ашиглан P.K.Tan-
namala нарын аргаар хэмжилт хийж гүйцэтгэсэн. 
Зүүн ба баруун нүдний ухархайн ирмэгийн хамгийн 
доод цэг ‘’Оrbitale’’ ба сонсголын гадна сувгийн 
хамгийн ѳндѳр цэг болох ‘’Porion ‘’-г тодорхойлж, 
тал бүр дээр 2 шугам үүсгэн Франкфуртын хавтгайтай 
огтлолцуулсан. Эрүүний үений төвгөрийн хамгийн 
доод цэг ба үений хонхорын хамгийн дээд цэгүүдийг 
тодорхойлж 2 цэгийг холбосноор эрүүний үений 
толгойн дундаж налууг илэрхийлэх 2 дах шугамыг 
байгуулсан. 2 шугамын огтлолцлоос үүссэн энэ 
ѳнцгийг эрүүний толгойн налуу ѳнцгийн илэрхийлэл 
гэж үзэв. 
	 Судалгааны ажлын статистик боловсруулалтыг 
STATA 12.0 программ хангамж ашиглан хийж 
гүйцэтгэв. Хамаарлыг bivariate correlation сорилоор 
шалгаж, магадлалын түвшин p<0.05 үед тухайн 
үзүүлэлтийг статистикийн хувьд үнэн магадлалтай гэж 
үзэв. 

Үр дүн: Судалгаанд 20 эрэгтэй, 20 эмэгтэй нийт 40 
хүнийг хамруулан эрүүний үений налуу өнцгийн 
баруун болон зүүн талын үзүүлэлтүүдийг тооцоолов. 
Эрүүний үений налуу өнцгийг хагас тохируулгатай 
үелүүрээр нийт 40 хүнд тодорхойлоход баруун талдаа 
дундаж үзүүлэлт нь 35.50±4.22°, хамгийн бага утга нь 
26.42° хамгийн их утга нь 41.03° хооронд байв. Зүүн 
талдаа дундаж үзүүлэлт нь 36.02±4.04° хамгийн их 
утга нь 43.10° хамгийн бага утга нь 25° байв. (Хүснэгт 
1).

Хүснэгт 1. Эрүүний үений налуу өнцгийг хагас 
тохируулгатай үелүүрт тодорхойлсон дүн (хэмээр)
Эрүүний үе

 (тал)
Дундаж 

утга
Стандарт 
хазайлт Max Min

Баруун 35.50 4.22 41.03 26.42
Зүүн 36.02 4.04 43.10 25.22

	 Дэлгэмэл рентген зурагт хийсэн хэмжилтэнд 
баруун талдаа дундаж үзүүлэлт нь 37.70±5.39°. 
Хамгийн бага утга нь 27.40° хамгийн их утга нь 46.80° 
байв зүүн талдаа дундаж үзүүлэлт нь 38.3±5.85° 
хамгийн бага утга нь 25.03° хамгийн их утга 48.23° 
байлаа (Хүснэгт 2).

Хүснэгт 2. Эрүүний үений налуу өнцгийг дэлгэмэл 
рентген зурагт тодорхойлсон дүн (хэмээр)

Эрүүний үе
 (тал)

Дундаж 
утга

Стандарт 
хазайлт Max Min

Баруун 37.70 5.39 46.80 27.40
Зүүн 38.30 5.85 48.23 25.03

	 Үр дүнгийн статистикийн үзүүлэлтээр баруун 
талын эмнэл зүйн бодит үзлэгийн арга болон дэлгэмэл 
рентген зурагт хийсэн хэмжилтийн p˂0.033 байгаа нь 2 
бүлгийн хооронд ач холбогдол бүхий ялгаатай байлаа. 
Зүүн талд үр дүнгийн статистик үзүүлэлтээр p˂0.016 
байгаа нь 2 бүлгийн хооронд ач холбогдол бүхий 
ялгаатай байв. 

Хэлцэмж: Эрүүний үений налуу өнцгийн дундаж 
үзүүлэлтийг хагас тохируулгатай үелүүр болон 
дэлгэмэл рентген зурагт хэмжиж тодорхойлсон 
ижил төстэй судалгааны ажил манай улсад одоогоор 
хэвлэгдээгүй байна. 
	 М.Оюундэлгэр (2004), Б.Энх-Орчлон (2012), 
Д.Гуамарал (2019) судлаач нар эрүүний үений 
толгой, үений хонхорын дундаж үзүүлэлтүүдийг 
рентген зурагт хэмжилт хийж хэвийн дундаж хэмжээг 
тогтоосон байна.
	 Prakash (2019) нарын 25 бүрэн шүдтэй хүнд 
эрүүний үений налуу өнцгийг эмнэл зүйн үелүүр 
ашигласан баруун болон зүүн талын дундаж үзүүлэлт 
нь 29.80±4.44°, дэлгэмэл рентген зураг дээр хэмжсэн 
дундаж үзүүлэлт нь баруун талдаа 35.85±4.21°, зүүн 
талдаа 35.96±4.23° тодорхойлогдсон нь бидний 
судалгааны үр дүнтэй ойролцоо байв. 
	 Paul (2018) нарын дэлгэмэл рентген зураг 
дээр хэмжсэн эрүүний үений налуу өнцгийн дундаж 
үзүүлэлт эмнэл зүйн аргын хэмжилтээс 6 градусаар их 
байгаа нь бидний судалгааны үр дүнтэй дүйж байв. 
	 Бидний судалгаагаар эрүүний үений толгойн 
налуу өнцгийн дундаж үзүүлэлт хагас тохируулгатай 
үелүүрт хэмжихэд баруун талдаа 35.05±4.22°, зүүн 
талд 36.02±4.04°, дэлгэмэл рентген зурагт хэмжсэн 
хэмжилтэнд баруун талд 37.70±5.39°, зүүн талд 
38.30±5.83° байгаа нь нүүр амны согог заслын 
эмчилгээнд үйлчлүүлэгчдийн эрүүний үеэнд тохирсон 
шүдэлбэр хийхэд лавлагаа утга болж өгөх юм.

Дүгнэлт:
1.	 Эрүүний үений налуу өнцгийг хагас 

тохируулгатай үелүүрээр тодорхойлоход баруун 
талдаа 35.05±4.22°, зүүн талдаа 36.02±4.04° 
тодорхойлогдлоо.

2.	 Дэлгэмэл рентген зураг дээрх хэмжилтээр баруун 
талдаа 37.70±5.39°, зүүн талдаа 38.30±5.83° 
тодорхойлогдлоо.

3.	 Хагас тохируулгатай үелүүр болон дэлгэмэл 
рентген зурагт хийсэн хэмжилтийн үр дүнгийн 
статистикийн үзүүлэлтээр баруун талдаа p˂0.033 
байгаа нь 2 бүлгийн хооронд ач холбогдол бүхий 
ялгаатай байлаа. Зүүн талдаа үр дүнгийн статистик 
үзүүлэлтээр p˂0.016 байгаа нь 2 бүлгийн хооронд 
ач холбогдол бүхий ялгаатай байв.

Background: In the prosthetic treatment, Determination of the accurate horizontal condylar path and mandibular move-
ment of the patient is fundamental consideration of appropriate oral rehabilitation. Horizontal condylar inclination is 
determined by clinical and complementary methods. In 2012, PK Tannamala introduced horizontal condylar inclination 
by comparing clinical and orthopantographic methods. 
Aim: The aim of our study was to determine the mean angle of horizontal condylar inclination of the mandibular joint by 
comparing clinical and images in healthy youths. 
Materials and Methods: The study was conducted using a descriptive research method to determine the average values 
of the forward movement of the jaw and the angle of inclination of the jaw joint on plain radiographs in 40 people aged 
20-25 years.
Results: The horizontal condylar inclination of the temporomandibular joint in 40 people, the average value was 
35.50±4.22° on the right side, the minimum value was 26.42°, and the maximum value was 41.03°. On the left side, the 
average value was 36.02±4.04°, the maximum value was 43.10°, and the minimum value was 25°.
Conclusion: The mean horizontal condylar inclination was measured in a semi-adjustable articulator, which was 
35.05±4.22° on the right side and 36.02±4.40° on the left side. Measurements on orthopantographic were 36.04±4.99° on 
the right side and 37.14±5.03° on the left side. According to the statistical parameters of the results, the p˂0.033 of the 
actual clinical examination method and the X-ray image of the right side showed a significant difference between the two 
groups. On the left, p˂0.016 was a significant difference between the two groups. 

Keywords: Condylar inclination, Orthopantographic images, Semi-adjustable articulator


